
Sorgen nach Ausbruch des Bürgerkrieges

(Cic., Ad Atticum 8, 11, 1ff.)

Cicero weiß nach Ausbruch des Bürgerkrieges nicht, ob er sich an Cäsar oder Pompeius anschließen
soll; keiner der beiden Kontrahenten entspricht dem Ideal des Staatslenkers, das er wenige Jahre
vorher in „De re publica“ entworfen hat. In einem Brief an seinen Freund Atticus äußert er seine
Skepsis:

Quod me magno animi motu perturbatum putas, sum equidem, sed non tam magno, quam tibi

fortasse videor. Consumo omne tempus considerans, quanta vis sit illius viri, quem nostris

libris satis diligenter, ut tibi quidem videmur, expressimus.

Tenesne igitur memoria moderatorem illum rei publicae, quo referre volumus omnia? Nam sic

quinto, ut opinor, in libro loquitur Scipio: „Ut enim gubernatori cursus secundus, medico salus,

imperatori victoria, sic huic moderatori rei publicae beata civium vita proposita est ...“

Hoc Gnaeus noster (1) cum antea numquam tum in hac causa minime cogitavit; dominatio

quaesita ab utroque (2) est, non id actum, beata et honesta civitas ut esset. Nec vero ille (3)

urbem reliquit, quod eam tueri non posset, nec Italiam, quod ea pelleretur, sed hoc a primo

cogitavit: omnes terras, omnia maria movere, reges barbaros incitare, gentes feras in Italiam

armatas adducere, exercitus conficere maximos.

Genus illud Sullani regni iam pridem appetitur multis, qui una sunt, cupientibus. An censes

nihil inter eos convenire, nullam pactionem fieri potuisse? Hodie potest. Sed neutri (4) σκïπüς

(5) est ille, ut nos beati simus; uterque regnare vult.

Haec a te invitatus breviter exposui. Voluisti enim me, quid de his malis sentirem, ostendere.

Conculcari miseram Italiam videbis proxima aestate aut alterius aut utriusque immanibus copiis

ex omni genere collectis, nec tam direptio pertimescenda, quae nobis multis iam sermonibus

denuntiata est, quam universae Italiae interitus. Tantas in confligendo utriusque vires video

futuras.

Habes coniecturam meam. Tu autem consolationis fortasse aliquid exspectasti. Nihil invenio,

nihil fieri potest miserius, nihil perditius, nihil foedius. (251 Wörter)

_______________________________________________________________________________________________
(1) Gnaeus noster Gemeint ist Cn. Pompeius Magnus.
(2) ab utroque Gemeint sind Pompeius und Cäsar.
(3) ille Gemein ist Pompeius.
(4) neutri Gemeint sind Pompeius und Cäsar.
(5) σκïπüς (griech. Nom. Mask.): die Absicht


